
Objašnjenja za aranžman valutnog odbora na dan 31. januar 2026. godine 

Izvještaj o poštovanju aranžmana valutnog odbora Centralne banke Bosne i Hercegovine („Centralna banka“) se izrađuje da bi se obezbijedile 

finansijske informacije o održavanju stabilnosti domaće valute i zvaničnim deviznim rezervama Centralne banke u skladu sa članovima 31. i 35. Zakona 

o Centralnoj banci Bosne i Hercegovine („Zakon o Centralnoj banci“). Prikazani iznosi svih komponenti valutnog odbora predstavljaju njihova 

knjigovodstvena stanja na datum izvještavanja. 

Neto devizne rezerve Centralne banke predstavljaju u svako doba razliku između vrijednosti na fer tržištu aktive i pasive Centralne banke kako to 

precizira član 31. Zakona o Centralnoj banci te je Centralna banka u potpunosti ispoštovala pravila valutnog odbora tokom januara 2026. godine, kako 

to navodi predmetni član Zakona.  

Zvanične devizne rezerve Centralne banke, prikazane sa presjekom držanja u euro valuti i drugim valutama, se investiraju većinom u dužničke 

instrumente i depozite kod inostranih banaka.  

Obaveze prema nerezidentima u najvećem obimu predstavljaju MMF-ove račune 1 i 2 koje Centralna banka drži kao depozitar za članstvo Bosne i 

Hercegovine u Međunarodnom monetarnom fondu.  

Na dan 31. januar 2026. godine neto devizne rezerve Centralne banke, izračunate kao razlika zvaničnih deviznih rezervi i obaveza prema nerezidentima, 

iznose 18.147.087 hiljada KM.  

Na dan 31. januar 2026. godine, finansijsko stanje neto strane aktive Centralne banke iznosi 1.872.959 hiljada KM i u potpunosti je obezbijeđena 

stabilnost domaće valute u skladu sa Zakonom o Centralnoj banci. Neto strana aktiva predstavlja dio zvaničnih deviznih rezervi, koje se mogu koristiti 

samo za namjene i potrebe određene Zakonom o Centralnoj banci. 

Centralna banka je nezavisna i jedina institucija nadležna za sprovođenje monetarne politike u Bosni i Hercegovini. 

Eventualna pitanja se mogu uputiti Uredu za komunikacije na email: pr@cbbh.ba. 

